
Shri Radhakundashtakam

શ્રીરાધાકુણ્ડાષ્ટકમ્

વૃષભદનુજનાશાન્નર્મધર્મોક્તિરઙ્ગૈ -
ર્નિખિલનિજસખીભિર્યત્સ્વહસ્તેન   પૂર્ણમ્ । નિખિલનિજતનૂ

પ્રકટિતમપિ વૃન્દારણ્યરાજ્ઞા પ્રમોદૈ-
સ્તદતિસુરભિ રાધાકુણ્ડમેવાશ્રયો મે॥ ૧॥

વ્રજભુવિ મુરશત્રોઃ પ્રેયસીનાં નિકામૈ-
રસુલભમપિ તૂર્ણં પ્રેમકલ્પદ્રુમં તમ્ ।

જનયતિ હૃદિ ભૂમૌ સ્નાતુરુચ્ચૈર્પ્રિયં   ય-
ત્તદતિસુરભિ રાધાકુણ્ડમેવાશ્રયો મે॥ ૨॥

અઘરિપુરપિ યત્નાદત્ર દેવ્યાઃ પ્રસાદ-
પ્રસરકૃતકતાક્ષપ્રાપ્તિકામઃ પ્રકામમ્ ।

અનુસરતિ યદુચાઇઃ સ્નાનસેવાનુબન્ધૈ-
સ્તદતિસુરભિ રાધાકુણ્ડમેવાશ્રયો મે॥ ૩॥

વ્રજભુવનસુધાંશોઃ પ્રેમભૂમિર્નિકામં 
વ્રજમધુરકિશોરીમૌલિરત્નપ્રિયેવ ।

પરિચિતમપિ નામ્ના યા ચ તેનૈવ તસ્યા-
સ્તદતિસુરભિ રાધાકુણ્ડમેવાશ્રયો મે॥ ૪॥

અપિ જન ઇહ કશ્ચિદ્યસ્ય સેવાપ્રસાદૈઃ
પ્રણયસુરલતા સ્યાત્તસ્ય ગોષ્ઠેન્દ્રસૂનોઃ ।

સપદિ કિલ મદીશાદાસ્યપુષ્પપ્રશસ્યા
તદતિસુરભિ રાધાકુણ્ડમેવાશ્રયો મે॥ ૫॥

તટમધુરનિકુઞ્જઃ કૢપ્તનામાન ઉચ્ચૈ-
ર્નિજપરિજનવર્ગૈઃ   સંવિભજ્યાશ્રિતસ્તૈઃ ।

મધુકરરુતરમ્યા યસ્ય રાજન્તિ કામ્યા-
સ્તદતિસુરભિ રાધાકુણ્ડમેવાશ્રયો મે॥ ૬॥

તટભુવિ વરવેદ્યાં યસ્ય નર્માતિહૃદ્યાં
મધુરમધુરવાર્તાં ગોષ્ઠચન્દ્રસ્ય ભઙ્ગ્યા  ।

પ્રઠયતિ મિથ ઈશા પ્રાણસખ્યાલિભિઃ સા
તદતિસુરભિ રાધાકુણ્ડમેવાશ્રયો મે॥ ૭॥

અનુદિનમતિરઙ્ગૈઃ  પ્રેમમત્તાલિસઙ્ઘૈ -
ર્વરસરસિજગન્ધૈર્હારિવારિપ્રપૂર્ણે ।

વિહરત ઇહ યસ્મિન્દમ્પતી તૌ પ્રમત્તૌ
તદતિસુરભિ રાધાકુણ્ડમેવાશ્રયો મે॥ ૮॥

અવિકલમતિ દેવ્યાશ્ચારુ કુણ્ડાષ્ટકં યઃ
પરિપઠતિ તદીયોલ્લાસિદાસ્યાર્પિતાત્મા   ।

અચિરમિહ શરીરે દર્શયત્યેવ તસ્મૈ
મધુરિપુરતિમોદૈઃ શ્લિષ્યમાણાં પ્રિયાં તામ્॥ ૯॥

ઇતિ શ્રીરઘુનાથદાસગોસ્વામિવિરચિતસ્તવાવલ્યાં
રાધાકુણ્ડાષ્ટકં શ્રીસમ્પૂર્ણમ્ ।

